
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR NJË NDRYSHIM NË VENDIMIN NR. 466, DATË 23.05.2013 “PËR CAKTIMIN E VENDIT TË NUMËRIMIT TË VOTAVE TË ZAZ-së Nr. 31, QARKU TIRANË, PËR ZGJEDHJET PËR KUVEND TË DATËS 23 QERSHOR 2013”
Komisioni Qendror i Zgjedhjeve, në mbledhjen e datës 17.06.2013, me pjesëmarrjen e: 

Lefterije 
LUZI (LLESHI)-


Kryetar

Hysen

OSMANAJ-



Anëtar
Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:
OBJEKT:
Për një ndryshim në vendimin Nr.466, datë 23.05.2013, “Për caktimin e Vendit të Numërimit të Votave të ZAZ-së Nr. 31, Qarku Tiranë, për zgjedhjet për Kuvend të datës 23 Qershor 2013”.
BAZA LIGJORE: 
Neni 23, pika 1 germa “a” neni 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.

Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

V Ë R E N
KZAZ Nr. 31, Qarku Tiranë me shkresën nr. 16, datë 16.06.2013, i ka bërë me dije KQZ-së se Vendi i Numërimit të Votave të kësaj ZAZ i caktuar në “Palestrën e Shkollës Isamil Qemali”, nuk ofron kushtet më të mira të mundshme për ngritjen e 7 tavolinave të numërimit dhe akomodimin e një numeri të madh vëzhguesisht. KZAZ-ja në bashkëpunim me Institucionin e Prefektit të Qarkut Tiranë ka propozuar ndryshimin e vendit të numërimit të votave nga “Palestra e Shkolles Ismail Qemali” në “Sallën e katit të parë të Teatrit të Operas dhe Baletit (aneksi anësor)”, Sheshi Skënderbej.
Ky ambient është vëne në dispozicion nga Institucioni i Prefektit të Qarkut Tiranë me shkresën e datës 17.06.2013.
Administrata e KQZ-së ka bërë verifikimet e nevojshme dhe rezulton që Salla e Katit të parë të Pallatit të Operas dhe Baletit, ka një sipërfaqe me të madhe se 200 m2. Objekti ka energji elektrike dhe ndricim natyral te mjaftueshëm si dhe mundësi për lidhje telefonike.

Objekti i propozuar është brenda zonës zgjedhore në qendër të Qytetit të Tiranës. Ky ambient plotëson kriteret e parashikuara në nenin 93 dhe 94 të Kodit Zgjedhor si dhe të Udhëzimit nr. 12, të Komisionit Qendror të Zgjedhjeve “Për caktimin dhe përgatitjen e vendit të numërimit të votave, mënyrën e ngritjes së grupeve të numërimit dhe caktimin e tavolinave të numërimit të votave”,
PËR KËTO ARSYE
Bazuar në nenin 23, pika 1 germa “a”, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, Komisioni Qendror i Zgjedhjeve:
V E N D O S I

1. Të caktojë Vendin e Numërimit të Votave të ZAZ-së nr. 31, Qarku Tiranë, në Sallën e katit të parë të Teatrit të Operas dhe Baletit (aneksi anësor), Bashkia Tiranë.
2. Ky vendim hyn në fuqi menjëherë.

